RHESTR WIRIO I GYNLLUNIO SESIYNAU GWEITHGAREDDAU: FFURFLEN ENGHREIFFTIOL

Mae’r rhestr wirio hon i’w defnyddio fel cymorth cof wrth gynllunio unrhyw sesiwn gweithgaredd. Nid yw mewn trefn olynol nac yn gynhwysfawr, o reidrwydd, ac ni fwriedir iddi fod yn berthnasol i’r holl sesiynau.  Anogir clybiau i addasu’r rhestr fel ei bod yn addas i’w hanghenion. 

Pwrpas yr ymweliad 


· Beth yw’r amcanion ar gyfer y rhai sy’n cymryd rhan?

· Ai’r gweithgaredd a gynlluniwyd yw’r ffordd orau i gyrraedd yr amcanion hyn?

I ble rydych yn bwriadu mynd, a pha bryd?
· Ydy’r lleoliad, y gweithgareddau a’r amser o’r flwyddyn yn addas i amcanion ac oedran/gallu’r grŵp? 

Asesu risg 
· Beth rydych yn ei wybod am y lleoliad? A oes angen mynd yno ymlaen llaw?

· Oes gan y Clwb asesiad risg ar gyfer gweithgareddau o’r math hwn? A oes copi ar ffeil?

· Ydych chi wedi cwblhau a ffeilio ffurflen sesiwn gweithgaredd ar gyfer y sesiwn?

· Ydych chi wedi cynllunio gweithgareddau eraill (cynllun wrth gefn) a’u hasesu o ran risg rhag ofn y bydd yn rhaid i chi roi’r gorau i’r gweithgarwch arfaethedig am ryw reswm?

Arweinyddion 

· Oes nifer digonol o arweinyddion/cynorthwywyr ar gael, gan ystyried unrhyw anghenion arbennig sydd gan y rhai sy’n cymryd rhan?

· Ydych chi wedi gweld y cyngor ar y cymarebau arferol rhwng yr arweinydd a phobl ifanc ar wefan  NWWOP?

· Oes angen gwirio’ch cynorthwywr gyda’r heddlu dan Ddeddf Amddiffyn Plant?

Yswiriant
· Ydy polisi yswiriant eich clwb yn cynnwys arweinyddion y clwb?

· Oes angen yswiriant personol ar gyfer y bobl ifanc / arweinyddion?

· Ydy’r rhieni’n gwybod am y sefyllfa o ran yswiriant?

Gwybodaeth i’r rhai sy’n cymryd rhan a chaniatâd ganddynt /iddynt
· Ydych chi wedi rhoi gwybodaeth i’r rhai sy’n cymryd rhan (ac i’w rhieni yn achos rhai dan 18 oed) am yr holl weithgareddau sydd wedi’u cynllunio?

· Ydyn nhw wedi rhoi caniatâd ysgrifenedig priodol?

· Ydych chi wedi ffeilio copïau o’r ffurflenni caniatâd?

· Ydy’r rhieni yn gwybod beth fyddai’n digwydd petai eu plentyn yn camymddwyn?

Anghenion Arbennig
· Ydych chi wedi ystyried unrhyw anghenion arbennig sydd gan y rhai sy’n cymryd rhan?

Sesiynau gweithgareddau
· Ydych chi wedi cynnal asesiad risg ar gyfer eich cynllun wrth gefn os bydd yn rhaid rhoi’r gorau i’r gweithgarwch gwreiddiol am unrhyw reswm?

· Ydych chi wedi gwneud trefniadau ar gyfer amser segur?

· A fydd goruchwyliaeth ddigonol drwy’r amser? 

· Ydych chi wedi cytuno ar safonau ymddygiad?

Dillad ac Offer
· Ydy’r dillad a’r offer yn addas i’r gweithgareddau a’r lleoliad?

· A gafodd dillad hanfodol y rhai sy’n cymryd rhan eu gwirio?

Trefniadau meddygol
· Ydych chi wedi  gwneud trefniadau meddygol priodol, gan gynnwys cymorth cyntaf?

· Oes unrhyw beryglon penodol posibl i iechyd yn gysylltiedig â’r lleoliad?

· Ydy  pawb sy’n cymryd rhan yn gwybod am yr uchod? 

· Oes gennych chi restr o’r rhai sy’n cymryd rhan (pobl ifanc ac oedolion) a’u hanghenion meddygol / arbennig? 

Cludiant
· Ceir preifat? Bws mini? A yw’r gyrrwr yn addas? Yswiriant?

Gweithdrefnau Brys, cysylltiadau a chyfathrebu
· Ydych chi wedi cynllunio’r camau sydd i’w cymryd os ceir argyfwng yn ystod y gweithgarwch?

· Ydych chi wedi sefydlu cysylltiadau brys priodol (a fydd ar gael bob amser yn ystod y sesiwn)?

